
Održana konferencija 

“Perspektiva reforme javne 

uprave u BiH“ 
 

Transparency International u Bosni i 

Hercegovini (TI BiH), u saradnji sa Centrom za 

istraživačko novinarstvo (CIN), organizovao je u 

četvrtak, 17. maja 2018. godine u Hotel Holiday 

u Sarajevu konferenciju Perspektiva reforme 

javne uprave u BiH. Na konferenciji su 

prezentovani rezultati dva istaživanja kao i 

godišnji izvještaji TI BiH o praćenju reforme 

javne uprave u BiH u oblasti upravljanja 

ljudskim resursima, javnih finansija, te 

transparentnosti, odgovornosti i integriteta za 

2017. godinu. Pored lokalnih učesnika, na 

konferenciji je učešće uzelo i nekoliko 

predstavnika organizacija civilnog društva iz 

zemalja regiona, kao i predstavnici 

međunarodnih organizacija. 

 

Ova konferencija bila jedinstvena prilika za 

diskusiju i razmjenu mišljenja o dosadašnjim 

rezultatima reforme javne uprave ali i budućim 

aktivnostima shodno novom strateškom okviru 

za reformu javne uprave i preporukama civilnog 

društva. Stoga su i predstavnici SIGMA-e dali 

svoj osvrt na stanje reforme javne uprave u BiH 

i prezentovali SIGMA izvještaj sa fokusom na 

državnu službu. Nadalje, predstavnici TIBiH 

prezentovali su rezultate praćenja reforme 

javne uprave za 2017. godinu uz osvrat na 

ukupne rezultate praćenja reforme u 

protekle četiri godine. 

Na konferenciji je posebno naglašeno da je BiH 

bez Strategije reforme javne uprave od kraja 2014. 

godine, kao i da je pod hitno potrebno usvojiti novi 

strateški okvir. 

 

Zadnja panel diskusija na konferenciji vođena je 

na temu „Menadžerski kapaciteti u službi 

boljih rezultata reforme javne uprave“. 

Stanje po pitanju postojanja i kvaliteta 

menadžerskih kapaciteta u javnoj upravi u 

zemljama regije prezentovali su Milena 

Milošević, istraživačica javnih politika iz Instituta 

Alternativa Crna Gora i Vladimir Mihajlović, 

istraživač Centra za evropske politike iz Srbije. 

Također, svoj osvrt na stanje menadžerskih 

kapaciteta dali su i Suad Musić, vođa projekta 

"Jačanje kapaciteta za strateško planiranje i 

razvoj politika – faza 2" i Zinka Salihagić, 

sekretarka Agencije za državnu službu 



  

Federacije BiH. U toku panela Elvira Mujkić, 

projekt menadžerica TI BiH, prezentovala je i 

ključne nalaze istraživanja TI BiH u ovoj oblasti.  

 

U konačnici panelisti i izlagači zajednički su 

zaključili da je efikasnost menadžerskih kapaciteta 

u javnoj upravi na nezavidnom nivou, što je 

posebno zabrinjavajuće ukoliko se očekivanja za 

boljim rezultatima reforme javne uprave u BiH i 

regionu svode upravo na postojanje 

menadžerskih kapaciteta i njihovu efikasnost.  

 

 

Šta pokazuje istraživanje o 

menadžerskoj efikasnosti u 

državnoj službi? 
 

Istraživanje Menadžerska efikasnost u 

strukturama državne službe u institucijama 

BiH bavi se pitanjem opštih menadžerskih 

kapaciteta u strukturama javne uprave u BiH i 

nastala je na temelju istraživanja o 

menadžerskoj efikasnosti u državnoj službi BiH 

koje je proveo TI BiH u periodu novembar-

decembar 2017. godine. Tom prilikom održana 

je serija intervjua sa rukovodećim državnim 

službenicima u ministarstvima i drugim 

organima uprave BiH, te sa ministrima i 

direktorima istih.  

Cilj ove publikacije je da ukaže na trenutno 

stanje, prednosti i nedostatke, upravljanja 

ljudskim resursima u državnoj službi, kao i na 

neophodnost razvoja opštih manadžerskih 

kapaciteta u strukturama državne službe u BiH 

u svrhu postizanja i jačanja efikasnosti u 

njihovom radu.  

„Manjak menadžerskih kompetencija i liderskih 

sposobnosti među rukovodiocima“ 

Analiza je pokazala da među rokovodećim 

kadrom u javnoj upravi nedostaje onih koji su 

spremni da kreiraju timove, motivišu i 

podržavaju svoje zaposlene, da ih svojim 

primjerom usmjere kako posao treba 

završavati, te da promovišu jedinstveni i 

zajednički interes (bolji rezutati rada institucije). 

Također, nedostaje rukovodilaca koji imaju 

izražene analitičke vještine, zatim onih koji se 

koriste strateškim alatima, ili onih koji posjeduju 

vještine komunikacije, motivacije, delegiranja, 

kao i samopouzdanje, kreativnost, fleksibilnost, 

posvećenost poslu i odgovornost 

Iako se proces modernizacije funkcije 

upravljanja ljudskim resursima odvija sporo i uz 

brojne izazove, rješenja poput decentralizacije 

odlučivanja i detaljne revizije menadžerskih 

kompetencija (provjera znanja i kompetencija, 

edukacije i sl) mogu doprinijeti stvaranju 

zdravije klime za efikasniju primjenu modernih 

menadžerskih praksi. 

 

Više od 50% građana nije 

zadovoljno pruženim uslugama 
 

TI BiH je krajem 2017. i početkom 2018. godine 

ispitivao stavove građana i njihovu upoznatost 

sa procesima reforme javne uprave, njenim 

rezultatima i njihovo sveukupno zadovoljstvo 

javnom upravom u BiH. Ovo istraživanje je rađe 

s ciljem prikupljanja objektivnih statvova i uvida 

u percepciju građana o različitim segmentima 

javne uprave i rezultatima reforme javne uprave 

koji su do sada postignuti. S tim uvezi istpitivani 

su stavova građana o: 

 Reformi javne uprave u BiH i njenim 

rezultatima; 

 Zadovoljstvu građana sa javnom upravom; 

 Pojedinim segmentima javne uprave, kao 

što su upravljanje ljudskim resursima, 

upravljanje finansijama, transparentnost i 

odgovornost; 

 Nedostacima javne uprave u BiH; 

 Izvorima informacija o javnoj upravi. 

Prvo istraživanje javnog mnjenja o upoznatosti i 

zadovoljstvu građana sa reformom javne 

uprave u BiH TI BiH je proveo 2014. godine, te 

za ovaj ciklus istraživanja metodologija mora 

osigurati komparabilnost podataka sa 

prethodnim istraživanjem. Istraživanje je 

provedeno među građanima iz svih krajeva BiH, 

na uzorku koji je reprezentativan za populaciju 

građana BiH.  



  

Nalazi iz Percepcije javne uprave u BiH za 

2017. godinu pokazuju da većina građana 

smatra da je kvalitet usluga javne uprave isti 

kao i prije pet godina, tj. i dalje više od 50% 

građana nije zadovoljno pruženim uslugama. 

Građani uglavnom ističu da su nezadovoljni 

dužinom trajanja procedura, kao i da je 

postupak pred institucijama komplikovan, dok 

oni koju su zadovoljni ističu kako su službenici 

ljubazni, informisani i profesionalni.  

Zabrinjava i to što veliki broj ispitanika smatra 

da će na reformske procese uticati politika. Više 

od dvije trećine građana ne zna ništa o reformi 

javne uprave, ili su malo upoznati sa njenim 

dometima.  

Zanimljivo je da je i u 2017. godini, isto kao i u 

2014. godini, većina ispitanih istakla kako znaju 

za primjere da se neko iz njihove okoline 

zaposlio u javnoj upravi na netransparentan 

način.  Vidljiv je i rast uvjerenja građana da 

klijentelizam i nepotizam predstavljaju ključne 

kriterije pri zapošljavanju u javnoj upravi (sa 

53% na 64,5%).  

 

Prezentovani godišnji izvještaji 

TI BiH o praćenju reforme javne 

uprave u BiH  
 

Tokom konferencije prezentovani su rezultati 

četvrtog TI BiH monitoringa reforme javne 

uprave u domenu upravljanja ljudskim 

resursima, javnih finansija, te odgovornosti, 

transparentnosti i integriteta za 2017. godinu. 

„Reforma javne uprave bez rezultata, građani 

nezadovoljni pruženim uslugama“ 

 

Nalazi iz oblasti upravljanja ljudskim resursima, 

javnih finansija, transparentnosti, odgovornosti i 

integriteta, koji analiziraju različite reformske 

aspekte, pokazuju da u 2017. godini nije bilo 

značajnog napretka. Tamo gdje postoje 

određeni pomaci to su sporadični rezultati koji 

uglavnom nisu izraz strateških reformskih 

opredjeljenja. Pored toga, nalazi TI BiH i poslije 

četiri godine praćenja reformskih aktivnosti 

ukazuju na to da ključne institucije još uvijek 

nisu osposobljene u potpunosti sprovesti 

planirane reforme. Javna uprava je i dalje 

glomazna, neefikasna, a njen rad je 

netransparentan i pod presudnim uticajem 

tekućih političkih prilika.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Projekat Monitorig reforme javne uprave – PARM 

implementira Transparency International u BiH u saradnji sa 

Centrom za istraživačko novinarstvo uz finansijsku podršku 

Švedske međunarodne agencije za razvoj i Vlade Danske.  

Više informacija o projektu možete pronaći na: https://ti-

bih.org/projekti/monitoring-reforme-javne-uprave-parm/  i 

https://www.cin.ba/javnauprava/ 

https://ti-bih.org/projekti/monitoring-reforme-javne-uprave-parm/
https://ti-bih.org/projekti/monitoring-reforme-javne-uprave-parm/
https://www.cin.ba/javnauprava/

